
Annotatsiya: Mazkur maqolada Data Science sohasining iqtisodiyotdagi o‘rni, uning zamonaviy iqtisodiy 
jarayonlarni boshqarishdagi ahamiyati hamda O‘zbekiston iqtisodiyotini rivojlantirishdagi imkoniyatlari tahlil 
qilingan. Shuningdek, ma’lumotlar tahlili va sun’iy intellektning iqtisodiy samaradorlikni oshirishdagi roli 
yoritilgan. Data Science texnologiyalaridan bank-moliya, soliq, investitsiya va biznes boshqaruvi sohalarida 
foydalanishning afzalliklari ko‘rib chiqilgan.

Kalit so‘zlar: Data Science, ma’lumotlar tahlili, iqtisodiyot, raqamli iqtisodiyot, sun’iy intellekt, bank sektori, 
raqamli transformatsiya.

Abstract: This article analyzes the role of Data Science in the economy, its importance in managing modern 
economic processes, and its potential for contributing to the development of Uzbekistan’s economy. It also 
highlights the role of data analytics and artificial intelligence in improving economic efficiency. Furthermore, the 
advantages of applying Data Science technologies in banking and finance, taxation, investment, and business 
management are examined.

Keywords: Data Science, data analytics, economy, digital economy, artificial intelligence, banking sector, 
digital transformation.

Аннотация: В данной статье проанализированы роль Data Science в экономике, её значение 
в управлении современными экономическими процессами, а также возможности её применения 
для развития экономики Узбекистана. Кроме того, освещена роль анализа данных и искусственного 
интеллекта в повышении экономической эффективности. Рассмотрены преимущества использования 
технологий Data Science в банковско-финансовой сфере, налогообложении, инвестиционной 
деятельности и управлении бизнесом.

Ключевые слова: Data Science, анализ данных, экономика, цифровая экономика, искусственный 
интеллект, банковский сектор, цифровая трансформация.

K I R I S H
XXI asrda ma’lumotlar dunyoning eng muhim resurslaridan biriga aylandi. Har kuni insonlar, tashkilotlar 

va davlat idoralari tomonidan katta hajmdagi ma’lumotlar yaratilmoqda. Ushbu ma’lumotlarni yig‘ish, saqlash 
hamda tahlil qilish iqtisodiy jarayonlarni samarali boshqarish uchun muhim ahamiyat kasb etadi. Shu sababli 
Data Science zamonaviy iqtisodiyotning ajralmas qismiga aylanib bormoqda. Data Science – bu ma’lumotlarni 
yig‘ish, qayta ishlash, tahlil qilish va ulardan amaliy xulosalar chiqarishga qaratilgan fanlararo soha hisoblanadi. 
U statistika, matematika, dasturlash, sun’iy intellekt va iqtisodiyot kabi yo‘nalishlarni o‘zida birlashtiradi. Bugungi 
kunda rivojlangan davlatlar iqtisodiy siyosatni shakllantirishda hamda strategik qarorlar qabul qilishda aynan 
ma’lumotlar tahliliga tayanmoqda.

Data science turli rollar, vositalar va jarayonlarni o‘z ichiga oladi. Bu esa tahlilchilarga amaliy tushunchalarni 
olish imkonini beradi. Data science   rivoji bilan yangi kasblar va texnologiyalar yaratilmoqda. Hozirgi kunda 
Data science mutaxassislari kasbi yuqori daromadli va talab katta bo’lgan kasblar qatoriga kiradi. [3]

Data Science iqtisodiy faoliyatning deyarli barcha yo‘nalishlariga kirib borgan. Korxonalar, banklar 
va davlat tashkilotlari faoliyatida yuzaga keladigan katta hajmdagi ma’lumotlarni tahlil qilish orqali samarali 
boshqaruv qarorlarini qabul qilish mumkin. Iqtisodiyotda Data Science quyidagi vazifalarni bajaradi: iqtisodiy 
ko‘rsatkichlarni prognozlash; bozor tendensiyalarini aniqlash; iste’molchilar xulq-atvorini o‘rganish; moliyaviy 
xavflarni baholash; investitsiya loyihalarining samaradorligini aniqlash; resurslardan oqilona foydalanishni 
ta’minlash. Natijada iqtisodiy jarayonlarning aniqligi va samaradorligi oshadi hamda noto‘g‘ri qarorlar qabul 
qilish xavfi kamayadi. 

M A V Z U G A  O I D  A D A B I Y O T L A R  S H A R H I
Ma’lumotlar manbalari va hajmining oshishi Data Sciene’ning rivojlanayotgan sohalardan biriga aylantirdi. 

Natijada,   Data Science mutaxassislari “Harward Business Review” tomonidan “XXI asrning eng jozibador 
ishi” deb ataldi. Tashkilotlar va biznes egalari o‘z natijalarini yaxshilash uchun Data Science mutaxassislariga 
murojaat qilmoqda. [4] Demak, Data Science’ga bo‘lgan talabning ortishi ma’lumotlarga asoslangan boshqaruv 
va iqtisodiy qarorlar qabul qilishning ahamiyati tobora kuchayib borayotganidan dalolat beradi.

Linnet Taylor, Ralph Schroeder va Eric Meyer kabi olimlar Data Science haqida : “Boy ma’lumotlar bazalari 
va yangi hisoblash usullari iqtisodiyot fanining muhim yo‘nalishiga aylanmoqda” deya ta’riflashgan. [5] Ushbu 
fikr zamonaviy iqtisodiy tadqiqotlarda katta hajmdagi ma’lumotlardan foydalanish va ularni tahlil qilish muhim 
o‘rin egallayotganini ko‘rsatadi.

Saeed Nosratabadi va bir qator olimlar esa “Data Science yutuqlari fond bozorlari, marketing, elektron 
tijorat, korporativ banklar va kriptovalyutalar sohasida keng qo‘llaniladi” deya fikr bildirishgan. [6] Bu esa Data 
Science nafaqat nazariy, balki amaliy jihatdan ham iqtisodiyotning turli tarmoqlarida samaradorlikni oshirishga 
xizmat qilayotganini tasdiqlaydi.

T A D Q I Q O T  M E T O D O L O G I YA S I
Mazkur tadqiqotda Data Science texnologiyalarining iqtisodiyotdagi o‘rni va ahamiyatini o‘rganish uchun 

tahlil va sintez usullaridan foydalanildi. Tadqiqotning nazariy asosini mahalliy va xorijiy olimlarning ilmiy ishlari 
tashkil etdi. Shuningdek, mavzuga oid ilmiy adabiyotlar hamda me’yoriy-huquqiy hujjatlar o‘rganildi. Data 
Science texnologiyalarining iqtisodiyotning turli sohalarida qo‘llanilishi qiyosiy tahlil asosida baholandi. Olingan 
ma’lumotlar umumlashtirilib, tegishli xulosalar shakllantirildi.

T A H L I L  V A  N A T I J A L A R
Bugungi kunda Data Science texnologiyalari iqtisodiyot, ta’lim, sog‘liqni saqlash, bank-moliya va davlat 

boshqaruvi tizimlarining samaradorligini oshirishda muhim omil sifatida namoyon bo‘lmoqda. O‘zbekistonda 
ham raqamli transformatsiyani jadallashtirish maqsadida qabul qilingan “O‘zbekiston – 2030” strategiyasi [1] 
hamda “Raqamli O‘zbekiston – 2030” strategiyasi [2] doirasida zamonaviy axborot texnologiyalarini keng joriy 
etish, sun’iy intellekt va katta hajmdagi ma’lumotlar (Big Data) bilan ishlash tizimlarini rivojlantirish ustuvor 
vazifalardan biri sifatida belgilangan. Strategiyada davlat xizmatlarini raqamlashtirish, elektron hukumat tizimini 
takomillashtirish, raqamli iqtisodiyotni rivojlantirish hamda aholining raqamli ko‘nikmalarini oshirish maqsadlari 
ilgari surilgan.

Hozirda bank sektori Data Science texnologiyalaridan eng faol foydalanayotgan sohalardan biri hisoblanadi. 
Banklar millionlab mijozlar haqidagi ma’lumotlarni qayta ishlash orqali xizmatlar sifatini oshirmoqda. Data 
Science banklarga quyidagi imkoniyatlarni yaratadi: 

Birinchidan, kredit risklarini baholashda mijozlarning moliyaviy holati chuqur tahlil qilinadi. Bu esa 
kreditlarningqaytmaslik xavfini kamaytiradi.

Ikkinchidan,firibgarlik operatsiyalarini aniqlash imkoniyati paydo bo‘ladi. Sun’iy intellekt algoritmlari shubhali 
tranzaksiyalarni tezkor aniqlab, moliyaviy xavfsizlikni ta’minlaydi.

Uchinchidan, mijozlarga individual xizmatlar taklif etiladi. Mijozlarning ehtiyojlari va xatti-harakatlarini 
tahlil qilish orqali ularga mos mahsulotlar tavsiya etiladi. Shu sababli Data Science bank-moliya tizimining 
raqobatbardoshligini oshirishda muhim vosita hisoblanadi.

Raqamli iqtisodiyotning rivojlanishi Data Science texnologiyalarining keng qo‘llanilishiga bog‘liq. Raqamli 
iqtisodiyotda ma’lumotlar asosiy ishlab chiqarish omillaridan biri sifatida qaraladi. Elektron tijorat, elektron 
to‘lov tizimlari, onlayn xizmatlar va sun’iy intellekt asosidagi platformalar ulkan hajmdagi ma’lumotlarni qayta 
ishlashga tayanadi. Data Science yordamida ushbu ma’lumotlar tahlil qilinib, iqtisodiy samaradorlik oshiriladi. 
Masalan, elektron savdo platformalari xaridorlarning qiziqishlarini tahlil qilib, ularga mos mahsulotlarni tavsiya 
etadi. Bu esa savdo hajmining ortishiga va mijozlar ehtiyojlarining yaxshiroq qondirilishiga xizmat qiladi.

Data Science ushbu maqsadlarni amalga oshirishning muhim vositasi hisoblanadi. Chunki ma’lumotlarni 
yig‘ish, qayta ishlash va tahlil qilish orqali iqtisodiy jarayonlarni prognozlash, resurslardan samarali foydalanish, 
biznes qarorlarini optimallashtirish hamda davlat boshqaruvi samaradorligini oshirish mumkin. Xususan, 
sun’iy intellekt va Data Science texnologiyalaridan bank-moliya, soliq, sog‘liqni saqlash, energetika va 
qishloq xo‘jaligi sohalarida foydalanish bo‘yicha 2030-yilgacha mo‘ljallangan ustuvor vazifalar belgilangan. 
Shu jihatdan, Data Science nafaqat zamonaviy texnologik yo‘nalish, balki “O‘zbekiston – 2030” strategiyasida 
ko‘zda tutilgan raqamli iqtisodiyotni shakllantirish, iqtisodiy raqobatbardoshlikni oshirish va innovatsion 
rivojlanishni ta’minlashning asosiy omillaridan biri sifatida baholanadi.

1-rasm: Raqamli iqtisodiyotda Data Science texnologiyalarining roli

X U L O S A  V A  T A K L I F L A R
So‘nggi yillarda O‘zbekistonda raqamli transformatsiya jarayonlari jadallashmoqda. Davlat xizmatlarini 

raqamlashtirish, elektron hukumat tizimlarini rivojlantirish va sun’iy intellekt texnologiyalarini joriy etish bo‘yicha 
keng ko‘lamli islohotlar amalga oshirilmoqda. Bunday sharoitda Data Science mutaxassislariga bo‘lgan talab 
ortib bormoqda. Ushbu soha quyidagi yo‘nalishlarda mamlakat iqtisodiyotiga ijobiy ta’sir ko‘rsatishi mumkin: 

soliq tushumlarini prognozlash; davlat byudjeti xarajatlarini optimallashtirish;
investitsiya loyihalarini baholash; inflyatsiya jarayonlarini tahlil qilish;
bandlik va mehnat bozori ko‘rsatkichlarini o‘rganish; qishloq xo‘jaligi hosildorligini prognozlash; transport 

va logistika tizimlarini takomillashtirish. Natijada iqtisodiy resurslardan samaraliroq foydalanish va barqaror 
iqtisodiy o‘sishni ta’minlash imkoniyati yaratiladi. 

Shu bilan birga, Data Science’ni keng joriy etishda ayrim muammolar ham mavjud. Jumladan: malakali 
mutaxassislar yetishmasligi; sifatli ma’lumotlar bazasining cheklanganligi; texnologik infratuzilmaning yetarli 
darajada rivojlanmaganligi; ma’lumotlar xavfsizligi bilan bog‘liq masalalar. Mazkur muammolarni hal qilish 
uchun oliy ta’lim muassasalarida zamonaviy ta’lim dasturlarini kengaytirish, mutaxassislar tayyorlash va axborot 
texnologiyalariga investitsiyalarni ko‘paytirish zarur. 

Xulosa qilib aytganda, Data Science zamonaviy iqtisodiyotning muhim tarkibiy qismiga aylanib ulgurdi. 
Ushbu soha ma’lumotlarni chuqur tahlil qilish orqali iqtisodiy jarayonlarning samaradorligini oshirish, strategik 
qarorlar qabul qilish sifatini yaxshilash hamda innovatsion rivojlanishni ta’minlashga xizmat qiladi. O‘zbekiston 
sharoitida ham Data Science texnologiyalarini keng joriy etish iqtisodiy o‘sishni jadallashtirish, raqamli 
iqtisodiyotni rivojlantirish va xalqaro raqobatbardoshlikni oshirishga yordam beradi. Kelajakda Data Science 
mutaxassislari mamlakat taraqqiyotining muhim harakatlantiruvchi kuchlaridan biriga aylanishi shubhasiz.

